
 
 
 
 

 

 
 
 
 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

ᕿᓕᖅᓯᓇᒃᑯᑦ ᐋᓐᓂᐊᖃᕐᓂᕐᒧᑦ ᐅᔾᔨᕈᓱᖕᓇᖅ ᑕᖅᑭᖓ 

ᐱᒋᐊᕐᕕᖓ: ᓯᑎᐱᕆ 4, 2025 

ᐃᓱᓕᕝᕕᖓ: ᓯᑎᐱᕆ 30, 2025 

ᓄᓇᕗᓕᒫᒥ 60 ᑎᑦᑕᑯᓗᐃᑦ 

ᓯᑎᐱᕆᒥ ᕿᓕᖅᓯᓇᒃᑯᑦ ᐋᓐᓂᐊᓕᖕᓄᑦ ᐅᔾᔨᕈᓱᖕᓇᐅᕗᖅ ᑕᖅᑭᕐᒥ, ᐅᔾᔨᕆᔭᐅᓕᖅᑎᑉᐹᓪᓕᕐᓗᒍ 

ᐋᓐᓂᐊᕆᔭᐅᒐᔪᖕᓂᖅᐹᖑᖃᑕᐅᔪᖅ ᑲᓇᑕᒥ. 

ᕿᓕᖅᓯᓇᒃᑯᑦ ᐋᓐᓂᐊᖅ ᓱᒃᑲᐃᑦᑐᒥᒃ ᐱᕙᓪᓕᐊᒐᔪᒃᑐᖅ ᐊᒻᒪᓗ ᐋᓐᓂᐊᕈᑕᐅᓕᕈᓐᓇᖅᖢᓂ 

ᐱᒋᐊᓵᖅᑎᓪᓗᒍ. ᓇᓗᓇᐃᒃᑯᑕᑦ ᓴᖅᑭᑦᑕᕌᖓᑕ, ᐅᑯᓂᖓ ᐃᓚᖃᕈᓐᓇᖅᑐᑦ: 

• ᖁᐃᔪᓐᓇᐃᓪᓕᓗᓂ ᐅᕝᕙᓘᓐᓃᑦ ᐊᓯᔾᔨᕐᓗᓂ ᖁᐃᕙᖕᓂᖅ. 

• ᐊᐅᖃᖅᑐᖃᖅᐸᑦ ᖁᐃᔭᒥᓂᒃ ᖃᐸᖓᓂᓪᓘᓐᓃᑦ. 

• ᐋᓐᓂᐊᕐᓗᓂ ᑐᓄᐊᒍᑦ, ᓯᕝᕕᐊᒃᑯᑦ, ᐅᕝᕙᓘᓐᓃᑦ ᑰᑦᑎᓂᒃᑯᓪᓘᓐᓃᑦ. 

• ᓇᓗᓇᖅᑐᒥᒃ ᓴᓗᒃᑎᑉᐸᓪᓕᐊᖏᓐᓇᕈᕕᑦ ᐅᕝᕙᓘᓐᓃᑦ ᑕᖃᖓᓂᖅ. 

ᑎᓕᐅᖅᐸᕗᑦ ᑕᐃᒃᑯᐊ ᕿᓕᖅᓯᓇᖃᖅᑐᑦ, ᐱᓗᐊᖅᑐᒥᒃ ᑕᐃᒃᑯᐊ ᐅᑭᐅᖃᖅᑐᑦ 50 ᐅᖓᑖᓂ 

ᐅᕝᕙᓘᓐᓃᑦ ᖃᑕᙳᑎᖏᑦ ᐋᓐᓂᐊᖃᖃᑦᑕᖅᓯᒪᓂᑰᔪᑦ, ᐃᓗᐊᖅᓴᐃᔨᒧᑦ ᐅᖃᖃᑎᖃᖁᓪᓗᒋᑦ 

ᐊᑦᑕᕐᓇᕐᓂᖏᓐᓂᒃ. ᖃᐅᔨᓴᖅᑕᐅᓵᓕᓂᖅ ᐃᓅᓕᒃᓯᕙᒃᐳᖅ. 

ᖃᓂᒪᑲᑕᓕᕈᕕᑦ ᐅᕝᕙᓘᓐᓃᒃ ᖃᐅᔨᒪᔭᖃᕈᕕᑦ ᐃᓱᒫᓘᑎᖃᕈᕕᓪᓘᓐᓃᑦ, ᐋᓐᓂᐊᓯᐅᖅᑎᒧᑦ 

ᑕᑯᔭᐅᑲᐅᑎᒋᓂᐊᖅᐳᑎᑦ. ᐋᓐᓂᐊᕖᑦ ᓄᓇᕘᓕᒫᒥ ᑕᒫᓃᑉᐳᑦ ᐃᓕᖕᓂᒃ ᐃᑲᔪᖅᑐᐃᔪᒪᓪᓗᑎᒃ. 

ᐅᔾᔨᕈᓱᓕᖅᐹᓪᓕᖅᑎᑦᑎᓂᒃᑯᑦ ᐊᒻᒪ ᑎᓕᐅᕆᓂᒃᑯᑦ ᐅᖃᖃᑎᒌᒃᓵᓕᖃᑦᑕᕐᓂᒃᑯᑦ 

ᖃᓄᐃᙱᑦᑎᐊᕐᓂᕐᒥᒃ, ᐃᑲᔪᕈᓐᓇᖅᐳᒍᑦ ᓄᓇᕗᒻᒥᐅᑦ ᐅᓄᕐᓂᖅᓴᐃᑦ ᐃᑲᔪᖅᓱᖅᑕᐅᑦᑎᐊᖁᓪᓗᒋᑦ 

ᑲᒪᒋᔭᐅᑦᑎᐊᕐᓗᑎᒡᓗ. 

ᐊᑕᐅᑦᑎᒃᑯᑦ, ᑲᒪᒋᖃᑦᑕᐅᑎᕙᒃᐳᒍᑦ ᑎᓕᐅᕆᓪᓗᑕ ᒪᑐᐃᙶᖅᑐᓂᒃ ᐅᖃᖃᑎᒌᖕᓂᕐᓂᒃ 

ᖃᐅᔨᓵᓕᕙᒃᖢᑕᓗ ᓴᐳᔾᔨᓯᒪᔪᒪᓂᕐᒧᑦ ᐃᓚᑦᑎᓐᓂᒃ ᓯᕗᓂᒃᓴᒥᓪᓗ ᐃᓅᓛᖅᑐᓂᒃ. 



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᒋᐊᕐᓗᒍᑦ ᓄᓇᕗᑦ ᒐᕙᒪᐅᑉ ᐃᑭᐊᖅᑭᕕᖓ, 

ᐋᓐᓂᐊᕕᔅᓯᓐᓂᖃᐅᔨᒋᐊᕐᓗᑎᓪᓘᓐᓃᑦ ᐅᑯᓄᖓ CancerScreening@gov.nu.ca. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ  

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712  

cdeogracias@gov.nu.ca 

https://www.gov.nu.ca/en/health/cancer-screening

